
SIQTISODIY XAVFSIZLIK 

TUSHUNCHASINING MOHIYATI

Aripov Oybek Abdullayevich
I.f.d., Namangan muhandislik-qurilish instituti 
“Iqtisodiyot” kafedrasi mudiri, prof.

Madiyorov Shavkatbek Muxtarovich
Namangan muhandislik-qurilish instituti 

magistratura 2-bosqich talabasi

Annotatsiya: Maqolada iqtisodiy xavfsizlik tushunchasining mohiyati yoritib berilgan hamda “Iqtisodiy xavfsizlik” tushun-
chasining tavsifi keltirilgan. Kishilik jamiyatining rivojlanishi bilan xafsizlikni belgilovchi mezonlar ham o‘zgarib borganligi 
to‘g‘risida mulohazalar yuritilgan.

Kalit so‘zlar: davlat, iqtisodiy xavfsizlik, milliy manfaatlar, xavf-hatar, xavfsizlikni ta’minlash.
Abstract: The article reveals the essence of the concept of economic security. A description of the concept of “economic 
security” is given. It has been suggested that the criteria defining safety have also changed as human society has evolved.

Key words: state, economic security, national interests, risk, security.
Аннотация: В статье раскрыта сущность понятия экономической безопасности. Дано описание понятия “экономи-
ческая безопасность”. Было высказано предположение, что критерии, определяющие безопасность, также меня-
лись по мере развития человеческого общества.

Ключевые слова: государство, экономическая безопасность, национальные интересы, риск, обеспечение безо-
пасности.

K I R I S H
Jahon integratsiyasi va globallashuv jarayonlari avj olgan bir davrda inqiroz ta’sirini susaytirish va milliy 

iqtisodiyotlarning barqarorligini kuchaytirish, davlatning iqtisodiy xavfsizligini ta’minlash va uning iqtisodiy man-
faatlarini himoya qilish juda muhimdir. Bunday paytda har bir mamlakatning iqtisodiy tuzilmalarini rivojlanti-
rish shartli jarayon hisoblanib, iqtisodiy xavfsizlikni boshqarish tizimining samaradorligini qayta ko‘rib chiqish 
zarur masalalardan hisoblanadi. Bu esa o‘z navbatida iqtisodiy xavfsizlikni ta’minlashning ilg‘or xalqaro tajribani 
o‘rganish va xavfsizlikni boshqarishning yangi modellarini izlash orqali yangilashni taqazo etadi.

“Iqtisodiy xavfsizlik” tushunchasi milliy iqtisodiyot taraqqiyotida yangi sohalardan hisoblanadi. U mam-
lakat miqyosidagi iqtisodiy xavfsizlikning zaruriyatidan paydo bo‘lgan tushunchadir. Milliy hudud, millat, tabiiy 
resurslar va umuman davlat chegarasi bilan muhofazalangan jamiyatning xavfsizligini ta’minlashni anglatadi. 

M A V Z U G A  O I D  A D A B I Y O T L A R  S H A R H I
Ilmiy manbalarda keltirilganidek, “xavfsizlik” tushunchasi Rober ma’lumotnomasiga ko‘ra, 1190-yilda paydo 

bo‘ldi. Unda o‘zini har qanday xavf-xatardan himoyalangan deb hisoblovchi inson ruhiyatining xotirjam holati 
ifodalangan. Ushbu ma’noda mazkur termin G‘arbiy Evropa xalqlari leksikonida XVII asrgacha qo‘llanilgan1.

1 Abulqosimov H.P. Iktisodiy xavfsizlik. –T.: Akademiya, 2006. 5 bet.

Iqtisodiy xavfsizlik masalasini o‘rgangan V.K.Cenchagov2 rahbarligidagi Rossiya halq xo‘jaligi fanlar aka-
demiyasi olimlari o‘z tadqiqotlarida qadimda ham davlat xavfsizligi masalasiga jiddiy e’tibor berilganlini ta’kid-
laydilar. 

Antik faylasuflar xavfsizlik va iqtisodiy hamda siyosiy munosabatlar muammolar o‘zaro bog‘liqligini ta’kidlab 
uning jamiyat hayotidagi roli va ahamiyatini ochib berishga harakat qilgan. Ular odatda “xavfsizlikni davlat va 
uning fuqarolarini g‘ayritabiiy va yomon niyatli kuchlar, turli xil tahdidlardan himoya qilish”3 deb baholashgan. 

Demokrat “xavfsizlikni – insonning hayot sharoitlariga moslashishi va eng maqbul omon qolish ehtimolidir. 
Aynan ushbu zaruriyat insonlarni birlashib jamiyat yaratish va har birining himoyalanganlik darajasini oshirishga 
undadi”4, deb qaragan. Aristotel ham xavfsizlik mazmuni negizida shaxsning o‘zini asrash muammosi turadi, 
degan fikrga kelgan5.

Bugungi kunda “iqtisodiy xavfsizlik” iborasi turli ilmiy manbalarda turlicha talqin etiladi. Bir guruh iqtisod-
chilar “...milliy manfaatlarni himoya qilish va ro‘yobga chiqarish hamda jamiyatning ijtimoiy-siyosiy barqarorligini 
ta’minlash mexanizmlarini yaratishga qodirligi va tayyorligi deb talqin...”6 qilsalar, ikkinchi guruh iqtisodchilari 
“…mazkur tushunchani xalqning mustaqil ravishda tashqi kuchlarning aralashuvisiz iqtisodiy taraqqiyot yo‘li va 
shakllarini o‘zi belgilab olishiga imkon beradigan holat sifatida tavsiflaydi”7. Xususan, akademik L. I. Abalkin 
iqtisodiy xavfsizlikni “milliy iqtisodiyotning mustaqilligini, uning barqarorligi va chidamliligini, doimo yangilash 
va yaxshilash qobiliyatini ta’minlovchi shart-sharoitlar va omillar majmui”8 deb ta’riflaydi. Ijtimoiy tarmoqlarda 
1-rasmda keltirilganidek tavsiflari berilgan.

 

1-rasm: “Iqtisodiy xavfsizlik” tushunchasining tavsifi9 (V.L., Vasilenko, V.N.Bikov bo‘yicha)10

Korxonaning iqtisodiy manfaatlarini amalga oshirish va himoya qilishga asoslangan nisbatan yangi yon-
dashuv iqtisodiy xavfsizlikni uning hayotiy manfaatlarini ichki va tashqi tahdidlardan himoya qilish, ya’ni korxona, 
uning kadrlar va intellektual salohiyati, axborot, maxsus huquqiy, iqtisodiy, tashkiliy, axborot texnologiyalari va 
ijtimoiy xarakterdagi choratadbirlar tizimi taqdim etiladigan texnologiya, kapital va foyda. Bu yondashuvni U.T. 
Xaytmatov, O.X. Azamatov, R.R. Majidov, A.F. Hakimov, N. K. Muratova, I. A. Konopleva, I. A. Bogdanovlar 
olg‘a surganlar.

Ko‘rinib turibdiki, “iqtisodiy xavfsizlik” iborasidagi mazmunan ko‘p qirrali bo‘lib, terminologiya nuqtayi 
nazardan turli ma’nolarda talqin etiladi. 

T A D Q I Q O T  M E T O D O L O G I YA S I
Tadqiqotning oldiga qoʼyilgan vazifalarini hal qilish maqsadida ilmiy bilimlarning umumiy usullari tahlil, 

sintez, induksiya, deduksiya, taqqoslash, umumlashtirish, statistik kuzatish usuli, ma’lumotlarni yig‘ish va 
guruhlash, umumlashtirish ko‘rsatkichlarini hisoblash, ma’lumotlarni taqdim etishning turli usullari qo‘llanilgan.

2 Сенчагов В. К. Экономическая безопасность России. –М.: ДЕЛО, Общий курс под редакцией академика РАЕН. 2005 г. С.897.
3 История древнего мира/ Под ред. И.М.Дьяконова, В.Д.Нероновой, И.С.Свенцицкой. –М.: 1982. Кн. 2. С. 263, 288-294, 298, 303.
4 История древнего мира/ Под ред. И.М.Дьяконова, В.Д.Нероновой, И.С.Свенцицкой. –М.: 1982. Кн. 2. С. 263, 288-294, 298, 303.
5 Isroilov B.I. Iqtisodiy xavfsizlikni ta’minlashning dolzarb masalalari. // “Mamlakat iqtisodiy xavfsizligini ta’minlashning asosiy yo‘nalish-

lari” mavzusidagi ilmiy-amaliy konferentsiyasi to‘plami. TDIU, 2019.
6 Экономическая безопасность. Производство, финансы, банки. –М.: ЗАО “Финстатинформ”, 1998. С. 12.
7 Жандаров А.М., Петров А.А. Экономическая безопастность России: определения гипотезы, расчеты. // Безопасность. 1994, 

№3, С. 8.
8 Абалкин Л.И. Экономическая безопасность России: угрозы и их отражение. // Вопросы экономики. 1994. №12. С. 5.
9 Rasm muallif tomonidan ishlangan.
10 Василенко В.Л., Быков В.Н. О некоторых угрозах экономической безопасности России // https://ru.wikipedia.org



235https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyun.  № 6-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
ST A H L I L  V A  N A T I J A L A R

Mamlakatning iqtisodiy salohiyati rivojlangan sari, mamlakatga chetdan kirib keluvchi import tovarlarining 
ham soni ortib boradi. Bunda kirib kelayotgan har bir tovarning qonuniy ravishda mamlakat hududiga olib 
kirilayotganligi, aholining salomatligiga qay darajada ta’sir ko‘rsatishini bilish mamlakat uchun muhim sanaladi. 
Bu o‘z navbatida, mamlakatda iqtisodiy xavfsizlikka bo‘lgan ehtiyojni paydo qiladi. Aslini olganda, iqtisodiy xavf-
sizlik ham qaysidir ma’noda mamlakat xavfsizligining bir bo‘lagi hisoblanadi. 

Bozor munosabatlariga o‘tishga qaratilgan iqtisodiy islohotlar sharoitida davlat xo‘jalik subyektlari faoliyati-
ning iqtisodiy xavfsizligini ta’minlashi va fuqarolarga ziyon keltirishiga yo‘l qo‘ymasligi kerak. Ushbu maqsadda 
davlat, eng avvalo, tadbirkorlik muhitini yaxshilash, kichik va o‘rta biznesning mamlakat iqtisodiyotidagi ulushini 
ko‘paytirish, iqtisodiyot sohalari raqobatbardoshligini rivojlantirish, fond bozori, yer va ko‘chmas mulk bozorla-
rini shakllantirish bo‘yicha chora-tadbirlarni ishlab chiqishi kerak bo‘ladi. 

Iqtisodiy manfaatlarni himoya qilish davlatning strategiyasi siyosati va iqtisodiy xavfsizlik konsepsiyasi aso-
sida amalga oshiriladi. U O‘zbekiston Respublikasining iqtisodiy manfaatlarini, milliy boyligini ichki va tashqi 
xavf-xatarlardan himoya qilishni ko‘zda tutadi. Ushbu konsepsiya bu boradagi siyosatni belgilab beruvchi 
asosiy hujjat hisoblanadi.

Aslida ijtimoiy-iqtisodiy formatsiyalarning rivojlanishi tarixiga nazar solsak, xavfsizlik muammosi har qanday 
ijtimoiy tuzumda ham muhim ahamiyatga ega bo‘lib kelgan. Qadimdan har bir davlat o‘z mustaqilligi yo‘lida 
ijtimoiy, siyosiy, iqtisodiy manfaatlarini qaror toptirish bilan bir qatorda, xavf-xatar, turli-tuman taxdidlarni oldini 
olish maqsadida o‘zining strategiyasi va siyosatini ishlab chiqqan. Shu tarzda mamlakat xavfsizligini ta’minlash-
ning muhim sharti paydo bo‘lgan.

Ko‘rinib turibdiki, xavfsizlikni ta’minlash va mamlakatning iqtisodiy sohadagi milliy manfaatlarini himoya 
qilish, iqtisodiyotni yuksaltirish va mustaqil rivojini ta’minlash har bir davlatning ijtimoiy yo‘naltirilgan siyosati-
ning asosiy mazmuni hisoblanadi. Shunday ekan, mustaqillikning ilk yillaridan mamlakat ijtimoiy-iqtisodiy tizimi 
asoslarini tubdan o‘zgartirgan O‘zbekiston uchun keng ko‘lamli tub o‘zgarishlar belgilangan edi. Aynan o‘sha 
davrlarda iqtisodiy rivojlanishning har qanday darajasini baholash va mamlakatlar uchun dolzarb bo‘lgan milliy 
iqtisodiy xavfsizlikni ta’minlashning ahamiyatini baholash qiyin bo‘lgan. 

Xavfsizlik qanday sohada, qanday shakl va qiyofada namoyon bo‘lmasin ularning barchasi umumiylik xus-
usiyatiga egadir. Umuman, xavfsizlik xavf-xatardan himoyalanish sharti va strategiyasi sifatida ijtimoiy tizim, 
shaxs, jamiyat va davlat hayot faoliyatining normal amal qilishini ta’minlashga yo‘naltirilgan bo‘ladi11. 

Biroq, har qanday holatda ham “iqtisodiy xavfsizlik” deganda, insoniyat hayotining iqtisodiy munosabat-
larida vujudga keladigan xavf-xatardan himoyalanish, kafolatlanish ma’nosini anglatadi. Shunday ekan, eng 
avvalo, iqtisodyotning rivoji yo‘lida yuzaga keladigan xavf-xatarni bartaraf etish choralari doimiy ko‘rib borilishi 
kerak. “Xavf-xatar esa davlat va jamiyat rivojlanishiga, normal amal qilishiga tahdid soluvchi potentsial yoki 
real kuch, omil hisoblanadi. Xavf-xatar namoyon bo‘lishining keskin shakllariga tabiiy, ijtimoiy kataklizmalar, 
portlashlar va larzalar, krizislar, tangliklar, revolyutsiya, qo‘zg‘olon, isyon, urush, qurolli to‘qnashuvlar kiradi”12. 
Bugungi kunda insoniyat hayotida birinchi bor yuz bergan koronavirus panedemiyasi ham iqtisodiy munosa-
batlarni umuman to‘xtatib qo‘yishga olib kelgan xavf-xatarlardan biri deb hisoblaymiz. Koronavirus pandemiyasi 
butun jahon mamlakatlarini inqirozga yuz tutgan xatar ekanligini hayotning o‘zi ko‘rsatib turibdi.

Iqtisodiy xavfsizlikni rivojlantirgan holda moliyaviy bozorni yanada takomillashtirishimiz mumkin bo‘ladi. 
Moliya bozorining rivojida o‘ziga xos ahamiyatga ega bo‘lgan bank tizimini olib qarasak. Banklarning barqaror 
faoliyati uchun jamiyatning butun bir bank tizimiga bo‘lgan ishonchi yuqori bo‘lishi kerak. Shunda ahol-
ining bo‘sh turgan mablag‘lari, jamg‘arib boriladigan mablag‘lari aynan bank tomonidan saqlanadi. Natijada 
banklarda pul aylanmasi tezlashadi va ularning mustahkam barqaror holatini saqlanishiga erishiladi. Xorijiy 
rivojlangan mamlakatlarning bank tizimiga, xususan dunyo miqyosida eng mashhur hisoblangan Shvetsariya 
bank tizimini olib qaraydigan bo‘lsak. Bu bankning o‘ziga xos jihatlaridan biri, uning amaldagi soliq solish tizimi 
bilan bog‘liq emasligidadir, ya’ni bunda bank operatsiyalari natijasida kelib tushgan daromadlar omonatchilarga 
sof holda, hech qanday qo‘shimcha to‘lov undirmasdan etib boradi. Bundan tashqari depozit qutichalari ham 
yuqori darajada kodlashtirilgan tizimga ega, hamda depozit egasining shaxsini tasdiqlovchi ma’lumotlar ham sir 
saqlanadi. Bankdan foydalanuvchilarning huquqlari yuqori himoyalangan va bu o‘z navbatida ularning bankka 
bo‘lgan ishonchini mustahkamlashga zamin bo‘ladi. Bizning mamlakatimizda omonatlarning xavfsizligi biroz 
sust rivojlangan. Omonatga pul mablag‘larini qo‘ygan shaxs ertaga uni hech qanday yo‘qotishlarsiz olishiga 
ko‘zi etmaydi. Shuning hisobiga aholi qo‘lidagi jamg‘arib borish darajasi biroz yuqori ko‘rsatkichni ko‘rsatadi. 
Bank tizimini yanada takomillashtirish, jamiyatning ishonchini oshirish, ularning pul mablag‘lari hamda turli 
depozit qutichalarida saqlanadigan qimmatbaho buyumlarining xavfsizligini ta’minlash moliyaviy barqarorlikni 
mustahkamlashga xizmat qiladi.

11 Основы экономической безопасности. – М., 1996. С.3.
12 “Iqtisodiy xavfsizlik” fanidan o‘quv-uslubiy majmua (elektron manba). Tuzuvchilar: Abulqosimov H.P., Abulqosimov M.H. –T.: O‘zMU, 

2018. 28 b.

X U L O S A  V A  T A K L I F L A R
Iqtisodiy xavfsizlik o‘z navbatida, ma’lum bir usullar yordamida ta’minlanadi. Shaxs, jamiyat va davlat xavf-

sizligiga oid axborotlarni topish va jamlashda omilli analiz usulidan foydalaniladi. Iqtisodiy xavfizlikni omilli anal-
izga asoslanmagan holda tadqiq etib bo‘lmaydi, chunki iqtisodiy xavfsizlik ham bir tizim bo‘lib, u bir qator o‘zga-
ruvchi hodisalar bilan bog‘liq bo‘ladi. Iqtisodiy xavfsizlikni o‘rganish omillari, omilli matritsa, deb nomlanuvchi 
indikatorlar (ko‘rsatkichlar) bilan bog‘liqdir. Omilli matritsa analiz davomida aniqlangan omil va indikatorlarning 
o‘zaro bog‘liqlik darajasini xarakterlaydi. Omilli analizning asosiy maqsadi shaxs, jamiyat va davlat iqtisodiy 
xavfsizligini ta’minlaydigan umumiy qoidalarni ishlab chiqish va ularning mamlakatimiz iqtisodiyotini hamda 
ijtimoiy sohani rivojlantirish jarayonidagi kamchiliklar bilan uzviy bog‘lanishini ta’minlashdan iboratdir. Umuman 
olganda, iqtisodiy xavfsizlik mamlakat xavfsizligi deb bejiz ta’kidlanmaydi. Aholi iste’mol qiladigan har bir mah-
sulot iste’mol darajasiga tayyor bo‘lishi bu o‘ta muhim hisoblanadi. Mamlakat iqtisodiy xavfsizligi qanchalik 
kuchli rivojlangan bo‘lsa, kirib kelayotgan tovarlar, yaratilayotgan mahsulotlar shunchalik iste’molga yaroqli 
va sifatli bo‘ladi, jamiyat xavfsizligi ta’minlanadi, ular turli yaroqsiz mahsulotlar tufayli yuzaga kelishi mumkin 
bo‘lgan kasalliklardan himoya qilinadi.

Demak, mamlakatning rivojlanishida uning iqtisodiy jihatdan xavfsizligini ta’minlay bilish muhim hisobla-
nadi. Bu, o‘z navbatida, bir tomondan davlat xavfsizligi hisoblansa, boshqa tomondan iqtisodiy rivojlanish asosi 
bo‘lib xizmat qiladi.

